
OHIKO PLENORAKO DEIA.

LEKUA: Altzoko Udaletxea

EGUNA: 2026ko uztailak 20, astelehena,
ORDUA: arratsaldeko 19:00¢tan.

GAI-ZERRENDA

1.- AURREKO AKTAREN ONESPENA, HALA BADA.
2.- ALTZOKO JAIAK 2026
3.- LANKIDETZA  HITZARMENA, TOLOSAKO UDALAREN ETA

TOLOSALDEKO UDALERRIEN ARTEKOA, 2026-2030 ALDIKO ENPLEGUKO
ETA TOKI-GARAPENEKO PLANA (ETGP) GAUZATZEKO

4.- ALKATETZA DEKRETUEN BERRI EMATEA.

5.-ORDAINKETAK ETA DIRU LAGUNTZAK ONARTZEA HALA BADA ETA
TESORERIAREN BERRI EMATEA.

6.- ESKAERAK ETA GALDERAK

AKTA
2026ko uztailaren 20an, astelehenean: Osoko Bilkura.
Altzoko Udaletxean, 2026ko uztailaren 20an, astelehenean, arratsaldeko 19:00etan,
behean zerrendatzen direnak bertan izanik, Ohiko Osoko Bilkura burutu da.
Lehendakaria: Xabier Olano Jauregi
Zinegotziak: Ainara Garcia Bravo
Xabier Murua Zubizarreta
Enaitz Aizpitarte Murua
Loli Arandia Azpeitia
Alaitz Bilbao Garay

Idazkaria: Olga Urbizu Urreaga

AZTERTUTAKO GAI-ZERRENDA

1.- AURREKO AKTAREN ONESPENA, HALA BADA.
Aho batez onartu da 2026ko ekainaren 22ko Osoko Bilkurako akta eta web orrian
informazioa emateko plataforman argitaratzea erabaki da.

2.- ALTZOKO JAIAK 2026

Korporazioa osatzen duten zazpi kideetatik sei bertan daudela, aho batez, ondorengo
erabakiak hartu dira:

1) 2026ko Jaietako egitaraua eta aurrekontuaren onarpena. Fakturen ordainketa,
diru ekarpena eta aurrerapena

Jai Batzordeak 2026ko Jaien egitaraua eta 40.443,00 €ko aurrekontua aurkeztu
ditu eta Udalak aho batez onartu ditu.

Aurrekontuko 40.443,00 €ko gastuetako batzuk Udalak ordainduko ditu eta
beste batzuk Jai Batzordeak. Jai Batzordeak, azkena ospatu ziren 2025ko Jaiak kitatu
ondoren, 4.031,52 € dauzkala jakinarazi du eta Jaiak hasterako diru kopuru handiagoa
behar dutela azaldu dute.

Hau kontutan izanik Udalak erabaki du 9.500 €ko laguntza ematea Jaiak hasi
aurretik. Tabernatik ateratako dirua ere beraientzat sarrera izango denez eta hainbat
faktura Udalak ordaindu beharko dituenez Jaiak amaitzean likidazioa egingo da. Udalak
Altzoko Jaietarako 18.900 € ditu aurreikusita (beste urteetan 1000 € Altzo Azpiko
jaietarako erabili izan dira baina aurten ez dira ospatu).

Gainera 40.443,00 €-ko aurrekontu horretan 6.473,50 €-ko kostua duen
“ALDAPEKO BASQUE LATIN JAZZ”en emanaldia, behar duen musika ekipo eta
guzti Calcinor SAk edo Altzoko Harrobiak finantzatuko duena dago. Ekintza honen
ordainketa Udalak aurreratuko du eta gero Udalak jasoko du Calcinor SAtik etorriko
den finantzaketa laguntza.

2) Zabor bilketa zerbitzua

Aurreko urteetan bezala zabor bilketa zerbitzua handitzea  eskatuko da,
Mankomunitatekoei jai egunak zeintzuk izango diren adieraziz eta hustutze bereziak
egin ditzaten eskatuz. 2026an Altzoko Jaiak uztailaren 25, 29 eta 3la tartea eta
abuztuaren 1 eta 2an ospatuko dira.




ALTZO

ALTZOKO UDALA

Gainera ‘“zahagi ardoak”, herri afariak eta otorduak egiten direnerako 4
edukiontzi ekartzea eskatuko da; zabor organikoarentzat, errefusarentzat, horia eta
urdina. Hauek 240 1-koak eta gurpildunak.

Gainera, errefusarentzat 4 edukiontzi ekartzea ere eskatuko da; 2 Mantenu
arduradunarentzat eta 2 Udaletxean jartzen den tabernarentzat (errefusa eta beira
jasotzeko) . Edukiontzi guzti hauek 1.000 I-ko edukiontziak izango dira, gurpildunak eta
bolkatzen direnak.

Guzti honetaz Xabier Murua eta Enaitz Aizpitarte zinegotziak arduratuko dira
gai hau aztertzeaz eta biltzaileen edo guardiako telefono zk. bat eskatuko da.

3) Postuak jartzeko Eskaerak:

Aurtengo Altzoko Jaietan postua jartzeko eskaera hauek daude, leku hauetan
jarriko dira eta ondorengo tasa ordainduko dute eguneko:
- Tiro-pitxoia, Abraham Augusto Fernandez, betiko lekuan, frontoi zaharraren atzean.
Herriko pilota partidu finala dagoenean (uztailaren 30ean) postua atzeratu beharko du.
Eguneko 20 € ordaintzea dagokio.
- EZ DATOR Saltoka ibiltzeko koltxonetak, urtero etorri izan den Miguel Fernandezek
osasun arazoak dituelako.
- Ahateak arrantzatzeko postua eta jostailuen denda, Miriam de los Angeles, Elizako
paretan jarriko da. Ordaindu beharrekoa egunean 20 €. Postu hauek uztailaren 31an,
arratsaldeko 6etatik gaueko 12etara kendu egin beharko dira, sagardo dastaketa
dagoelako eta leku horretan sagardoa jarriko delako.
- Txurroak saltzeko postua (ahateen postuaren jabe berdinak eskatuta), Tiro pitxoiaren
alboan (Lizarribar aldera) jarriko da. Hauek ere postua mugitu beharko dute uztailaren
30ean, pilota partidua jokatzeko garaian. Ordaindu beharrekoa egunean 20 €
- Food truck edo janaria saltzeko furgoneta, El Boukili Moumen Driss, Mielese aurrean
jarriko da. Ordaindu beharrekoa egunean 20 €.

Ordainketak festak hasi aurretik egingo dira.

Eskaera berriren bat aurkezten bada Xabier Murua eta Enaitz Aizpitarte zinegotziek
erabakiko dute (hanburgesa, bokadilo saltzaileak eguneko 20 € eta lukru helbururik ez
dutenak, KM-ak...0) eta beraiek arduratuko dira erabaki guztiei jarraipena egiteaz.

4) Erdigunea itxita trafikoarentzat
Festa garaian erdigunea trafikoarentzat itxita egongo da. GFAri eta EJko
trafikori baimena eskatuko zaie eta herritarrei jakinaraziko zaie.

5) Komun portatila Udaletxea eta Hurritza etxearen tartean

Jaietarako Plazan Komun portatila jarriko da uztailaren 30etik abuztuaren 2ra
(biak barne). 4 egunetan beharko denez 3 garbiketa izango dira. Aurreko urteetan WC
Loc SL Enpresarekin kontratatu da zerbitzua eta berarekin egingo da aurten ere.

6) Muntaketa eta desmuntaketarako langile laguntzailea kontratatzea

Muntaketa eta desmuntaketa lanetan Udal aguazila eta laguntzailea aritzen dira
baina hirugarren bat kontratatzea beharrezkoa litzateke 21etik, abuztuaren 7ra, deialdia
egin ondoren.

3.- LANKIDETZA HITZARMENA, TOLOSAKO UDALAREN ETA
TOLOSALDEKO UDALERRIEN ARTEKOA, 2026-2030  ALDIKO
ENPLEGUKO ETA TOKI-GARAPENEKO PLANA (ETGP) GAUZATZEKO

Tolosaldeko Enplegu eta Toki Garapeneko Plana (ETGP)-ren bidez tokiko enplegu
politika publikoak planifikatzen dira, jarduera ekonomikoa eta soziala suspertzeko eta
eraldatzeko. Horrela dio Euskadiko Enpleguari buruzko abenduaren 2leko 15/2023
Legeak. 10.000 biztanletik gorako udalerriak behartuta daude enplegu planak eta toki
garapeneko planak onartzeko. Udal txikiagoak ez daude behartuta beraz Plana egitea
baina Eusko Jaurlaritzak (LANBIDE barne), gai honetan erabaki ditzaken dirulaguntzen
edo politiken onuradun izateko ezinbestekoa izango da Plana izatea.

Gauzak honela Eusko Jaurlaritzak 2026-2030 aldirako Enplegu eta Tokiko Garapen
Plana egiteko bost fasetan egituratutako metodologia ezarri du, ondorengo fase hauekin;
diagnostikoa, definizio estrategikoa, planaren onarpena, ezarpena eta ebaluazioa.
Tolosako Udalak dagoeneko lortu du finantzioazioa 3 lehenengo faseak gauzatzeko
(Plana egiteko beraz).

EJk 2027-2030 urteetan Tolosako Udalak eta proiektura atxikitzen diren
eskualdeko gainerako udalerrien urtero finantzaketa jasoko lukete 4. Eta 5. Faseak
garatzeko, hau da, planaren ezarpenerako eta ebaluaziorako. Baina horretarako Plana
eduki behar da.

Hau kontutan izanik Tolosaldea Garatzenek proposatu du Tolosako Udalarekin
lankidetza Hitzarmena sinatzea Plana egiteko, hau da Tolosako Udalak atxikitzen diren
Udal guztien eremua eta Tolosaren eremua sartuko ditu Planean.

Korporazioa osatzen duten zazpi kideetatik sei bertan daudela, aho batez,
ondorengo erabakiak hartu dira:

Lehenengoa: “LANKIDETZA HITZARMENA, TOLOSAKO UDALAREN
ETA TOLOSALDEKO UDALERRIEN ARTEKOA, 2026-2030 ALDIKO
ENPLEGUKO ETA TOKI-GARAPENEKO PLANA (ETGP) GAUZATZEKO”
Hitzarmena onartzea eta alkateari baimena ematea Altzoko Udala ordezkatuz
Hitzarmena sinatu dezan.

4.- 2024 eta 20251eko UDAL ERABAKIAK NOTARITZAN
FORMALIZATZEKO ERABAKIA (lehen herribidea zen finkaren salmenta
Artzaieneako jabetzari)

2024-07-01eko Osoko Bilkuran, besteak beste, ondorengo erabakia hartu zen
“4.- HERRIBIDEAREN DESAFEKZIOA ETA ORDEZKOAREN AFEKZIOA,
ARTZAI-ENEA ETXEAREN INGURUAN” puntuaren barruan:

“Bigarrena: Desfektatutako bideak 175 m-ko luzera eta 2,5 m-ko zabalera duela
aitortzea eta m2 bakoitzeko 6 €-ko prezioa aplikatuz, 2.550 €tan baloratzea.

1. Poligonoko 238 partzela erdian dagoenez, baldintza horretan, partzela honetako
jabeari, bere jabetzari eransteko eskaintza egitea onartzea, aurreko puntuko erabakia,
behin betikoa egiten denean.”

I.S.A.-ek bere interesa agertu zuen eskualdatzea gauzatzeko eta 2.550 €ko
ordainketa ere egin zuen. Notaritzara salmenta eskritura gauzatzera azalduta, Notaritzak
azaldu zuen “Udalak saldu eta [.S.A.ek erosi behar zuen 419 m2ko bidezatiaren finka
inmatrikulatu gabe zegoela Jabetza Erregistroan eta horrela egin zen 2025/24 Dekretu




ALTZO

ALTZOKO UDALA

bidez eskaera egin zelarik; Jabetza Erregistroak Altzoko Udalaren izenean 1216 zk.dun
finka inmatrikulatu zuen 2025eko uztailean.

Ondoren Tolosako Notaritzari eskatu zitzaion transmisioa eskrituratzea eta
honek azaldu du Udal erabaki berri bat behar duela salerosketa eskritura egiteko
(erabaki berrian argi azaldu beharko da salerosketa eskritura egin behar dela).

Guztia ikusita Udalak Korporazioa osatzen duten zazpi kideetatik sei bertan
daudela, aho batez, ondorengo erabakia hartu du:

Lehenengoa: 2024-07-01 Osoko Bilkurako erabakia eta 2025-06-05eko
2025/24 Dekretuko Udal erabakiak berretsiz, Jabetza Erregistroko 1216 finka, 419
m2 dituena, 2.550 €ko balioa duena, L.S.A.-i saltzeko eskritura egitea, bere
jabetzakoa den 1 poligonoko 238 partzelari eransteko baldintzarekin.

Bigarrena: Xabier Olano Jauregi Alkateari salerosketa eskritura sinatzeko
baimena ematea.

5.- ALKATETZA DEKRETUEN BERRI EMATEA.
Alkateak aurreko Plenoaz geroztik luzatutako Dekretuen berri eman du,
2026/33tik 2026/36ra, biak barne. Gainontzekoak jakinaren gainean gelditu dira.

6.-ORDAINKETAK ETA DIRU LAGUNTZAK ONARTZEA HALA BADA ETA
TESORERIAREN BERRI EMATEA.
Gaurko Osoko Bilkuran aurkeztu eta onartu diren 3.000 €tik gorako fakturak edo
ordainketak ondorengoak dira:
- Altzoko Jai Batzordea: 9.500 €, Altzoko Jaiak 2026
- Tolosaldeko Mankomunitatea: hondakinen bilketa, kudeaketa eta tratamendua
Maiatza 4.976,06 €
- Ilarki Elkargoa: 4.218,51 €, Ekaineko etxez etxeko zerbitzua.
- Tolosaldea Garatzen SA: 3.708,24 € Andragoran programak eta zerbitzuak
eskaintzeko enkargua.
- Artelatz, Ingurumen zerbitzuak; 3.592,50 € Altzoko Handia ezagutzeko bisita
gidatuak eskaintzeagatik 2026ko 1. Seihilabetea
- BOGAN Zerbitzuak: 14.950,00 €, Zaintza Ekosistema eta Plana egiteagatik.

Diru laguntzak:
- Tolosaldea Sahararekin: 500 €, 2026rako ekarpen eskaerari erantzunez.

Puntu honekin amaitzeko, informatu da Altzoko Udaletxean, gaurko egunez,
296.328,30 € daudela bi kontuetan; hauetatik 146.328,30 € eguneroko ordainketak eta
sarrerak egiteko erabiltzen den kontuan eta 150.000 € gordailu kontuan.

7.- ESKAERAK ETA GALDERAK
Ez dira aipatu eta arratsaldeko 20:00etan alkateak bilkurari amaiera eman dio.
Altzon, 2026ko uztailaren 27an
Alkateak o.e.: Xabier Olano Jauregi Idazkariak.

Oharra: Akta hau 2026-09-21eko Osoko Bilkuran onartu zen



